
GOUVÈNÈ HOCHUL ANONSE DÈNYE GWO ETAP NAN PWOJÈ TRANSFÒMATÈ 

INTERSTATE 81 AN NAN SYRACUS  
  
Nouvo ranp sou I-81 nan direksyon sid nan North Clinton Street amelyore sekirite 

epi amelyore aksè nan Northside ak Inner Harbor  
  

Pon Spencer Street ki pi long lan ak twotwa ak chemen pataje kounye a ouvri pou 
sikilasyon  

  
  

Gouvènè Kathy Hochul anonse jodi a ouvèti nouvo ranp antre ak sòti sou Interstate 81 
nan direksyon sid (ki pral tounen Business Loop 81 alavni) nan North Clinton Street nan 
vil Syracuse, pou bay yon aksè pi senplifye nan pati nò istorik vil la ak Inner Harbor ki te 
revitalize a. Anplis de sa, nouvo pon Spencer Street la, ki prezante amelyorasyon nan 
fasilite pou bisiklèt ak pyeton, ouvri kounye a, sa ki bay yon koneksyon pi dirèk ant 
Northside ak Inner Harbor pou tout itilizatè sistèm transpò a. Ansanm, nouvo ranp yo ak 
pon an reprezante dènye etap enpòtan nan Pwojè Vyadik Interstate 81, ki se pi gwo 
pwojè konstriksyon Depatman Transpò Eta a te janm antreprann epi ki pote plis 
koneksyon, mobilite ak opòtinite nan Nouyòk Santral.  
  
"Depi nan kòmansman Pwojè Vyadik Interstate 81 an, objektif nou se te ranfòse 
koneksyon ki ini kominote Nouyòk Santral yo ansanm, epi n ap travay chak jou pou 
reyalize sa", Gouvènè Hochul te deklare. "Nouvo ranp yo ak pon rekonstwi a kreye 
pòtay fasil pou navige pou ale nan Northside ak Inner Harbor nan Vil Syracuse, sa 
amelyore aksè pou otomobilis, pyeton ak siklis epi fè lavi pi fasil e pi an sekirite pou 
plizyè milye rezidan ak pasaje ki konte sou wout sa yo pou rive kote yo bezwen ale 
chak jou."  
  
Komisè Depatman Transpò Eta Nouyòk (New York State Department of 
Transportation), Marie Therese Dominguez, te deklare, "Pwojè Viadik I-81 la deja ap 
transfòme mouvman moun ak machandiz nan Nouyòk Santral, epi dènye amelyorasyon 
sa yo nan enfrastrikti transpò nan Syracuse pral pote nouvo aksè radikal nan kèk nan 
katye ki pi divès nan vil la, anba lavil Syracuse, ak sant edikasyon ak anplwa ki sou 
University Hill. Yo fè nou fè yon gwo pa tou bò kote objektif nou genyen pou nou retire 
gran wout anlè sa a, ki te fin kouvri kominote sa a ak lonbraj li pandan plizyè deseni."  
  
Nouvo antre ak soti ki sou Interstate 81 nan direksyon sid la, bò lNorth Clinton Stree, 
rann li pi fasil pou moun pran otowout la. Sa evite gen twòp kote pou machin melanje 



ansanm epi sa ap ede chofè yo pa bezwen chanje liy nan dènye moman. Ranp yo bay 
aksè dirèk tou nan anpil biznis ak rezidans ki sou North Clinton Street epi yo ofri yon 
wout lokal altènatif pou otomobilis ki gen pou ale nan Northside, Inner Harbor ak 
Destiny USA nan nò, ak Franklin Square oswa sant vil Syracuse nan sid.  
  
Avèk ouvèti nouvo ranp yo, ranp sòti Spencer Street/Catawba Street ki soti nan I-81 
direksyon sid la epi ranp antre Genant Drive ki mennen nan I-81 direksyon sid la pa an 
fonksyon ankò.  
  
Premye pon Spencer Street ki te pase sou I-81 la te fèmen ane pase a epi yo te konstwi 
nouvo estrikti a nan plas li. Sepandan, nouvo pon an gen plis pase 9 mèt (30 pye) 
anplis pou akomode Business Loop 81 ki pral modifye anba li a, epi li gen twotwa 3 mèt 
(10 pye lajè) sou bò sid li - de fwa gwosè twotwa ansyen pon an - ak yon chemen pou 
itilizasyon pataje sou bò nò li. Pon an bay chofè yo, pyeton yo, ak siklis yo aksè nan 
katye Northside yo, tankou Little Italy, Sedgwick ak Hawley-Green; enstalasyon medikal 
vital yo, tankou Lopital St. Joseph’s Health; ak moniman lokal yo tankou Mache 
Rejyonal Nouyòk Santral la ak Estad NBT Bank lan. Li sèvi tou kòm yon pòtay pou 
bòdmè Syracuse ki ap devlope a ak anpil restoran, boutik, evènman kominotè ak 
festival li yo. Nouvo ekleraj dekoratif sou tou de bò pon an amelyore vizibilite ak sekirite 
pou itilizatè yo nan aswè ak nan premye èdtan maten yo.  
  
Yo prevwa amelyorasyon kontinyèl ak amelyorasyon alavni sou Northside ak Inner 
Harbor ap fini nan fen 2026 la, epi yo gen ladan yo:  
  

• Pon New Bear ak Court Street yo  
• Rekonstriksyon North Clinton Street ak West Bear Street  
• Modifikasyon sou ranp aksè Spencer Street ak West Bear Street pou ale nan 

direksyon lwès sou I-690 la  
• Amelyorasyon aksè nan Santye Empire State la  

  
Pwojè Vyadik I-81 inovan fè pati angajman san parèy Gouvènè Hochul pou modènize 
enfrastrikti Eta Nouyòk ak envesti nan pwojè ki pwomouvwa ekite, konektivite ak 
opòtinite transpò milti-modal pou kominote yo toupatou nan eta a. Plan Kapital (Capital 
Plan) NYSDOT 34.3 milya dola, sou senkan, ede akonpli vizyon Gouvènè a pou yon 
sistèm transpò modèn ki sèvi Nouyòkè yo atravè eta a. Pwojè a ap finanse avèk yon 
melanj resous federal ak Eta.  
  
Pou plis enfòmasyon sou pwojè vyadik I-81 an, ki gen ladan kontra nimewo en rive nan 
senk, klike isit la.  
  
Majistra Vil Syracuse lan Ben Walsh te deklare, "Amelyore aksè nan Inner Harbor la 
epi kreye pi bon wout pyeton ak bisiklèt pou rezidan Northside yo te yon gwo priyorite 
pou Vil Syracuse. Ekip nou an te travay kole kole ak ekip Pwojè 81 DOT la, epi 

https://gcc02.safelinks.protection.outlook.com/?url=https%3A%2F%2Fwebapps.dot.ny.gov%2Fi-81-viaduct-project&data=05%7C02%7CSoumia.Sid%40otda.ny.gov%7Ce48ab0e083c84235154008de400a1aff%7Cf46cb8ea79004d108ceb80e8c1c81ee7%7C0%7C0%7C639018609313361984%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=NQLna4%2BHTQa72efKjcSTkUsiMZwjAOiutXzBjUqgrH8%3D&reserved=0


amelyorasyon sa yo montre Eta a te koute. Mwen remèsye Gouvènè Hochul ak Komisè 
Dominguez pou patenarya yo ak pou jan yo te respekte angajman yo."  
  
Enfòmasyon sou Depatman Transpò 
Se misyon Depatman Transpò Eta Nouyòk pou founi yon sistèm transpò ki an sekirite, 
fyab, ekitab, ak rezistan ki konekte kominote yo, amelyore kalite lavi, pwoteje 
anviwònman an, epi sipòte byennèt ekonomik Eta Nouyòk.  
  
Lavi yo andanje; ralanti epi mete nou sou kote pou travayè otowout yo!  
  
Pou plis enfòmasyon, jwenn nou sou Facebook, swiv nou sou X oswa Instagram, oswa 
vizite sitwèb nou an. Pou jwenn dènye enfòmasyon sou sikilasyon yo, rele 511, vizite 
www.511NY.org oswa telechaje aplikasyon mobil gratis 511NY la.  

